
I.1 Обем 

Рудник „Саса“ Дооел Македонска Каменица поднесува Барање за обнова и 

измена на А интегрираната еколошка дозвола до Министерството за животна средина 

и просторно планирање, подготвено во согласност со законските барања. 

Рудникот „Саса“ Дооел Македонска Каменица е лоциран на околу 12 km на 

север од Македонска Каменица, на околу 5km западно од бугарската граница. Главна 

дејност на рудникот е производство на висококвалитетен селективен концентрат на 

олово и концентрат на цинк. (Тековна состојба на друштвото прикажана во Прилог I.2). 

Производство на руда изнесува околу 770.000 - 780.000 тони/годишно со 

содржина на олово и цинк од вкупно 7,3% или 42.500,64 t олово, 51.546,72 t цинк 

годишно.  

Во инсталацијата се вработени вкупно 680 лица кои работат во три смени 360 

дена во годината. 

Инсталацијата има добиено А интегрирана дозвола број 11-3677/5 од 

25.10.2016 година. Други интегрирани дозволи кои се поврзани со работењето на 

инсталацијата се: Дозвола за усогласување со оперативен план издадена на Рудник 

“Саса” ДОО Македонска Каменица Бр. 11-2389/3 од 24.02.2014 година. 

Во рамките на инсталацијата се настанати значителни промени во однос на: 

реконструкција на јамски објекти и воведување на технологија на вадење на руда, 

нова јамска опрема, користење на објектите за складирање на суровини и изградба на 

објекти за складирање на отпаден материјал, избор на нова технологија, 

реорганизација и опремување на сите работни единици и служби со воведување на 

напредни технологии. 

Во согласност со член 115 став 7 и член 116 од Законот за животна средина 

(Службен весник на Република Македонија број 53/05, 81/05, 24/07, 159/08, 83/09, 

48/10, 124/10, 51/11, 123/12, 93/13, 187/13, 42/14, 44/15 129/15, 192/15 и 39/16) доколку 

настанат промени во рамки на инсталацијата, операторот поднесува барање за 

измена на А интегрираната еколошка дозвола до органот на државната управа 

надлежен за работите од областа на животната средина со цел да изврши измена на 

А интегрираната еколошка дозвола. 

Во Барањето се дефинирани објектите кои нема да се користат во рамки на 

инсталацијата и не спаѓаат во обемот на ова Барање. 

Сите други објекти и опремата вклучена во технолошкиот процес, се земени во 

предвид при анализа на главните суровини, хемикалии, создавањето на отпад, 

потенцијалните емисии во воздух, вода, почва при подготовка на ова Барање. 

Севкупните аспекти од работењето на инсталацијата, се опфатени во Додатоци 

(Додаток I до XIV) кои во себе ги содржат и соодветните скици, технолошки шеми, 

скици на цевководи и пренос на медиуми и флуиди и слично. 

I.2 Вовед 

Рудникот „Саса“ работел во две етапи низ историјата. Првата етапа на работа 

на рудникот „Саса” е од неговото отворање во 1966 година до 2003 година и по пауза 

од 2 години т.е. од 2005 година па до денес се одвива втората етапа на развојот на 

рудникот како Рудник „САСА“ ДОО Македонска Каменица. 

Во април 2003 година рудникот „Саса“ престанува да работи, а во септември 

2005 година повторно е активиран за работа по продажбата на приватна компанија 

„Ромтрејд“, подоцна преименувана во “Солвеј Инастрис ЛТД, која за преземање на 

стечајниот имот на РОЦ „Саса“ АД (Рудник „Саса“ ДОО Македонска Каменица) има 

платено 3,1 милиони евра. По превземање на рудникот од страна на Линкс Европа 

Дооел (ноември 2015 година) целосното име на компанијата е „Рудник Саса ДООЕЛ 

Македонска Каменица“. 

Согласно Договорот за концесија, вкупната површина на експлоатационото 

поле (составено од 19 точки) на инсталацијата изнесува 4.215.461km2. (Анекс на 

Договор за концесија за проширување на концесиско поле склучен на 26.03.2015 

дадено во Прилог I.4, граници на експлоатационо поле дадено во Прилог I.5). 

Инсталацијата ја сочинуваат повеќе објекти: објекти за ископ на руда, 

транспорт на истата, дробење, флотација, концентрирање и складирање на готов 

производ концентрат на олово и цинкова руда кои се главните структурни објекти на 

инсталацијата кои се користат во производствениот процес на инсталацијата. Покрај 

овие објекти, постојат и помошни објекти (складишта, магацини и резервоари) кои исто 

така се значајни за непречено одвивање на технолошкиот процес во рамките на 

инсталацијата, како што се: складишта за откопана и издробена руда, складишни 

простории за хемикалии, простор наменет за складирање на садови под притисок 

(пропан - бутан), складишта за експлозивни средства и сл. 

Од страна на врвното раководство е потпишана Изјава за објектите кои ќе 

бидат во и надвор од употреба на инсталацијата со цел да се дефинира опсегот на 

инсталацијата за потребите на А интегрираната еколошка дозвола. Потпишаната 

Изјава е дадена во Прилог I.10 на ова Барање за обнова и измена на А интегрираната 

еколошка дозвола. 

Прилог I.1. Купопродажен Договор  за пренос на сопственост на Рудник САСА од 

Солвеј Инастрис на Линкс Европа ДООЕЛ 

Прилог I.2. Тековна состојба 

Прилог I.3. Имотни листови за земјиштето 

Прилог I.4. Анекс на договор за концесија за проширување на концесиско поле 

склучен на 26.03.2015 

Прилог I.5. Граници на експлоатационо поле 

Прилог I.6. А- интегрирана еколошка дозвола бр. 11-3667/5 од 25.10.2016 година 

 

 



 
 

95/109 

 



 
 

96/109 



 
 

97/109 

Прилог I.7. Дозвола за користење на вода од површински и подземни водни 

тела за технолошки и санитарни потреби и употреба на 

водоснабдителен систем со придружни објекти, за зафаќање на Козја 

река и каптажа на три извори 

Прилог I.8. Решение за зафаќање, пренасочување и акумулирање на вода од 

површински водни тела, употреба на водоспроводниот систем со 

придружни објекти опточен тунел за одведување на водите од река 

Каменица, зафатни градби на Петрова Река, пулповод за флотациска 

јаловина, таложно езеро и дренажен систем и колектор за 

одведување на преливните води 

Прилог I.9. Водостопанска согласност за изградба на обиколен тунел, за 

пренасочување, регулација на река Каменица заради 

новопроектирано јаловиште бр. 4 

Прилог I.10 Потпишана Изјава за објектите кои не влегуваат во опсег на 

Дозволата  

